
Adrian setur punktum
Løtu seinni er aftur drama­
tikkur, tá málverjin hjá 
Víkingi kemur út úr brots­
teiginum og fellur Trónd 
Jensen, ið er í fullari ferð. 
Tað kostar Eliasi Rasmussen 
gult kort.

Løtuni seinni er 3-1 og 
dysturin er avgjørdur. 
Hesa ferð verið skotið stutt 
unnanfyri brotsteigin. Aftur 

hesa ferð er tað Adrian 
Justinussen, sum skorar.

HB hevur bíðað eftir 
hesi løtuni í eina tíð. Adrian 
Justinussen hevur skorað 12 
mál undan hesum dystinum, 
men HB hevur bíðað eftir at 
málini skulu telja so nógv, 
sum tey gera nú.

Spurningurin er so, um 
tað er nokk til at blanda seg í 
FM-stríðið?

trondur@sosialurin.fo

HATTRIK TIL ADRIAN
Tað er ongin ivi um, at Adrian Justinussen er dagsins spælari í 
Gundadali. Við sínum trimum málum sunnudagin hevur Adrian 
Justinussen skorað 15 mál í landskappingini í ár. Hann er í kapping 
við Klæmint A. Olsen, ið hevur skorað 23 mál. Metið er 24!

Betri-deildin 20. umfar

HB	 0	 3
VÍKINGUR	 1	 1
Sunnudagur 25. august 2019 Gundadalur

HB - Víkingur 3-1 (0-1)
0-1: Andreas Lava Olsen 27.
1-1: Adrian Justinussen 57.
2-1: Adrian Justinussen br 74.
3-1: Adrian Justinussen 83.
Dómari: Jóhan Hendrik Ellefsen

HB: Teitur Matras Gestsson – Hørður H. Askham, Bartal Wardum, 
Lasse Andersen, Magnus Egilsson – Tróndur Jensen,  
Brynjar Hlöðversson (Daniel Johansen, 71.) – Adrian Justinussen,  
René S. Joensen (Jógvan Rói Davidsen, 88.), Pætur J. Petersen  
– Ari Mohr Olsen (Sebastian Pingel, 85.)
Gult kort: René S. Joensen
Venjari: Heimir Guðjónsson
Víkingur: Elias Rasmussen – Elias Lervig, Atli Gregersen, 
Vukasin Tomic, Hanus Jacobsen – Andreas Lava Olsen  
(Bergur Gregersen, 85.), Bogi Reinert Petersen, Heðin Hansen, 
Philip Djordjevic (Ingi Jonhardsson, 85.) – Sølvi Vatnhamar, 
Adeshina Lawal
Gult kort: Adeshina Lawal, Vukasin Tomic, Atli Gregersen,  
Philip Djordjevic, Elias Rasmussen
Venjari: Sámal Erik Hentze

Dómarameting:

      JÓHAN H. ELLEFSEN
Veksur við uppgávuni og dømdi sum heild væl. 
Størsta ivamálið var, tá hann ikki gav René 
Shaki Joensen sítt seinna gula kort. Annars 
hevði hann gott tamarhald á dystinum.

HB innskiftarar:
6 Daniel Johansen 
   (Inn 71.min)
-  Sebastian Pingel
   (Inn 85.min)
-  Jógvan Rói Davidsen 
   (Inn 88.min)

Víkingur innskiftarar:
- Ingi Jonhardsson (Inn 85.min)
- Bergur Gregersen (Inn 85.min)

Tað er ongin ivi um, at 
Adrian Justinussen er 
dagsins spælari í Gunda­
dali. Hann er avgerandi 
við sínum trimum málum, 
men eitt sindur afturgang­
andi fyri avrikini í ár er, at 
hann er ikki so íblandaður 
í leypi av dystinum.

Tá mundu Pætur 
Petersen og René Shaki 
Joensen eiga minst líka 
stóran í opnum spæli. 
Pætur Petersen var ein 
støðug hóttan á vong­
inum, meðan René Shaki 
Joensen spældi seg upp í 
seinna hálvleiki, har hann 
var avgerandi. Hann vann 
bæði brotssparkið og frí­
sparkið, umframt at hann 
átti seinastu avlevering­
ina, tá Adrian skoraði 
hattrik.

Annars spældi liðið 
samanlagt ein góðan 

dystin. Einasti spælari um 
ordilga datt niður í millum 
var Brynjar Hlöðversson, 
sum serliga í fyrra hálv­
leiki hevði trupult við at 
spæla bóltin.

Víkingur stríddist væl 
í ein stóran part av dyst­
inum, men sum tíðin gekk 
dalaðu avrikini. Andreas 
Lava Olsen toppaði við 
málinum eftir 27 minuttir. 
Sølvi Vatnhamar er altíð 
góður fyri fleiri álop, men 
hetta var ikki hansara 
besti dystur.

Vukasin Tomic og Filip 
Djordievic eru so óðir tá 
teir spæla, at tað gongur 
útyvir dygdina. Vukasin 
Tomic gjørdi frísparkið, 
sum Adrian sendi í málið, 
meðan Filip Djordievic 
fekk størsta møguleikan 
at avna stutt fyri tíð, men 
skjeyt við síðuna av.

Adrian 
dagsins 
spælari

Spælarametingar

HB hevur bíðað eftir at málini hjá Adrian 
Justinussen skulu telja so nógv, sum tey gera nú

Myndir: Álvur Haraldsen


